ՀԻՄՆԱՎՈՐՈՒՄ
«Հայաստանի Հանրապետության կառավարության 2003 թվականի հունվարի 23-ի թիվ 176-Ն որոշման մեջ փոփոխություն կատարելու մասին» ՀՀ կառավարության որոշման նախագծի 
1. Անհրաժեշտությունը

Որոշման նախագծի ընդունումը պայմանավորված է այն հանգամանքով, որ ոստիկանությունում բժշկական փորձաքննությունների գործնական իրականացման ընթացքում վերջին մի քանի տարիներին առաջացել են մի շարք իրավակիրառ բացեր: Բացի այդ, ռազմական դրության պայմաններում ոստիկանության ծառայողները նույնպես մասնակցում են մարտական գործողություններին, հակառակորդի հետ շփման գոտում ստանում են վնասվածքներ, վիրավորումներ, կան նաև մահվան դեպքեր, մինչդեռ ոստիկանության բժշկական հանձնաժողովը նման դեպքերում համապատասխան պատճառական կապը որոշելու լիազորություն քննարկվող որոշմամբ չունի: Այս իրավիճակում, մարտական գործողություններին մասնակցած ոստիկանության ծառայողներին և նրանց ընտանիքներին համապատասխան սոցիալական աջակցություն ցուցաբերելու գործընթացը կարող է խոչընդոտվել, ուստի հնարավոր սեղմ ժամկետներում անհրաժեշտություն է, որպեսզի Հայաստանի Հանրապետության կառավարության 2003 թվականի հունվարի 23-ի թիվ 176-Ն որոշմամբ սահմանված Ոստիկանության բժշկական հանձնաժողովի ձևավորման ու գործունեության կարգում կատարվեն համապատասխան փոփոխություններ և լրացումներ՝ հանձնաժողովին ոստիկանությունում ծառայության հետ պատճառական կապը որոշելիս Հայաստանի Հանրապետության պաշտպանության մարտական գործողությունների ժամանակ կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով հիվանդությունը ձեռք բերելու, վնասվածքը կամ խեղումն ստանալու կամ մահանալու  (զոհվելու) վերաբերյալ եզրակացություն տրամադրելու իրավասություն նախատեսելու նպատակով:
2. Ընթացիկ իրավիճակը և խնդիրները
Հայաստանի Հանրապետության կառավարության 2003 թվականի հունվարի 23-ի թիվ 176-ն որոշումը անհրաժեշտ է համապատասխանեցնել արդի պահանջներին:
3. Կարգավորման նպատակը և բնույթը 

Նախագիծը նպատակ ունի ապահովելու Ոստիկանության բժշկական հանձնաժողովի գործունեության առավել հստակ և կանխատեսելի կարգ: Միաժամանակ, նախագծի ընդունմամբ հանձնաժողովը իրավունքն կունենա ռազմական դրության պայմաններում մարտական գործողություններին մասնակցող ոստիկանության ծառայողների վերաբերյալ վերջիններիս վիրավորվելու, վնասվածք կամ խեղում ստանալու կամ մահանալու դեպքում համապատասխան պատճառական կապը հաստատող եզրակացություններ կայացնել: 
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Ոստիկանության կողմից:
5. Ակնկալվող արդյունքը

Որոշման նախագծի ընդունմամբ կապահովվի  ոստիկանությունում բժշկական փորձաքննությանն առնչվող աշխատանքների առավել արդյունավետ և հստակ իրականացումը՝ ներկայիս հասարակական հարաբերություններին, ինչպես նաև ռազմական դրության պայմաններին համապատասխան։
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2003 թվականի հունվարի 23-ի թիվ 176-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում պետական բյուջեում ծախսերի և եկամուտների ավելացման կամ նվազեցման մասին
«Հայաստանի Հանրապետության կառավարության 2003 թվականի հունվարի 23-ի թիվ 176-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2003 թվականի հունվարի 23-ի թիվ 176-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2003 թվականի հունվարի 23-ի թիվ 176-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
